
				এই পাতাটির মুদ্রণ সংশোধন করা প্রয়োজন। 
সোনার তরী
আধ চেনা-শোনা ? তুমি এই পৃথিবীর প্রতিবেশিনীর মেয়ে, ধরার অস্থির এক বালকের সাথে কি খেলা খেলাতে সখি, আসিতে হাসিয়া, তরুণ প্রভাতে নবীন বালিকা মূৰ্ত্তি, শুভ্ৰবস্ত্র পরি’ উষার কিরণ-ধারে সদ্যঃস্নান করি? বিকচ কুহুমসম ফুল্ল মুখখানি নিদ্রাভঙ্গে দেখা দিতে, নিয়ে যেতে টানি’ উপবনে কুড়াতে শেফালি । বারে বারে শৈশব-কৰ্ত্তব্য হ’তে ভুলায়ে আমারে, ফেলে দিয়ে পুথিপত্র, কেড়ে নিয়ে খড়ি, দেখায়ে গোপন পথ দিতে মুক্ত করি পাঠশালা-কার হতে ; কোথা গৃহকোণে নিয়ে যেতে নির্জনেতে রহস্ত-ভবনে ; জনশূন্ত গৃহছাদে আকাশের তলে কি করিতে খেলা, কি বিচিত্র কথা বলে’ ভুলাতে আমারে, স্বপ্নসম চমৎকার অর্থহীন, সত্য মিথ্যা তুমি জান তা’র ।
খেলিত অলক, দুটি স্বচ্ছ নেত্ৰ হ’তে কঁাপিত আলোক, নিৰ্ম্মল নিবার স্রোতে

